
STIJORAT BANKLARINING 

INVESTITSIYA FAOLIYATINI 
RIVOJLANTIRISH 

YO‘NALISHLARI

Jo‘rayev O‘ktam Panji o‘g‘li
Toshkent davlat iqtisodiyot universiteti o‘qituvchisi,

Toshkent kimyo xalqaro universiteti mustaqil izlanuvchisi
Annotatsiуa: Ushbu maqolada mamlakatimizdagi tijorat banklarining iqtisodiyotdagi o‘rni va ularning investitsion faoliyati 
samaradorligini oshirish borasidagi xorijiy va mahalliy munosabatlar yoritilgan. 

Bu borada maqoladqa olimlarning nazariy qarashlari va tijorat banklarining investitsion faoliyatini rivojlantirish istiqbollari 
haqida so‘z boradi. Shuningdek, bugungi kunda moliyaviy sektorni izchil isloh qilish davomida mamlakatimizda faoliyat 
ko‘rsatayotgan tijorat banklari tomonidan bir qancha yirik investitsion loyihalarga ajratilgan kreditlar ijrosi hamda qimmatli 
qog‘ozlar bozoridagi ishtiroki tahlil qilingan.

Muallif tomonidan tijorat banklarining investitsion faolligini oshirish borasidagi ilmiy takliflar va nazariy tavsiyalar keltirilgan.

Kalit so‘zlar: investitsion faoliyat, investitsion loyiha, investitsiya jozibadorligi, investitsion faollik, tijorat banklari, kredit, 
qimmatli qog‘ozlar, moliyaviy sektor.
Abstraсt: This article describes the role of commercial banks in our country in the economy and the foreign and domestic 
relations in improving the efficiency of their investment activities.
In this regard, the article talks about the theoretical views of scientists and prospects for the development of investment 
activities of commercial banks. Also, today, during the consistent reform of the financial sector, the execution of loans 
allocated to several large investment projects by commercial banks operating in our country and their participation in the 
securities market were analyzed.
The author presents scientific proposals and theoretical recommendations on increasing the investment activity of com-
mercial banks.
Keу words: investment activity, investment project, investment attractiveness, investment activity, commercial banks, 
credit, securities, financial sector.
Аннотация: В данной статье описывается роль коммерческих банков нашей страны в экономике, а также во 
внешних и внутренних связях, в повышении эффективности их инвестиционной деятельности.

В связи с этим в статье говорится о теоретических взглядах ученых и перспективах развития инвестиционной 
деятельности коммерческих банков. Также сегодня, в ходе последовательного реформирования финансового 
сектора, проанализировано исполнение кредитов, выделенных на ряд крупных инвестиционных проектов ком-
мерческими банками, работающими в нашей стране, и их участие на рынке ценных бумаг.

Автор представляет научные предложения и теоретические рекомендации по повышению инвестиционной актив-
ности коммерческих банков.

Ключевые слова: инвестиционная деятельность, инвестиционный проект, инвестиционная привлекательность, 
инвестиционная деятельность, коммерческие банки, кредит, ценные бумаги, финансовый сектор.

1 .  K I R I S H
Har qanday jarayon, faoliyat borki o‘z-o‘zidan bo‘lmaydi, bunga ma’lum bir sharoit, eng birinchi o‘rinda 

qonuniy huquq va erkinlik va mukammal ishlangan reja va g‘oya talab etiladi, shundan keyin qolgani mehnat 
bilan amalga oshirish mumkin. Shuning uchun ma’lum bir faoliyat turlari borki, ularni rivojlantirmasdan iqtisodi-
yotni rivojlantirib bo‘lmaydi, bunday masalalarni markazida, albatta, banklar turadi, chunki har qanday masa
lanining yechimida bozor iqtisodiyoti sharoitida moliyaviy qo‘llab-quvatlash yotadi. Bunda ijtimoiy masalalarni 
ijobiy hal qilishning asosiy vazifalaridan biri banklarning investitsion faoliyatining barqarorligini ta’minlash, rivoj
lantirish, islohatlar o‘tkazish va yangiliklar joriy qilish natijasida iqtisodiyotni, shu jumladan, moliya bozorini ham 
rivojlantirishga erishish mumkin.

O‘zbekiston Respublikasi Prezidentining 2020-yil 12-mayda “2020–2025-yillarga mo‘ljallangan O‘zbekis
ton Respublikasining bank tizimini isloh qilish strategiyasi to‘g‘risida”gi PF-5992-son Farmonida [1] banklarning 
investitsiyaviy jozibadorligini, bank xizmatlari ommabopligi va sifatini oshirish uchun bank sektorini tubdan 
transformatsiya qilish, banklarning yangi standartlarini joriy etishga qaratilgan bank tizimida kompleks o‘zgar-
tirishlarni amalga oshirish kabi bir qancha vazifalar belgilangan bo‘lib, bu kabi islohotlarni tizimli olib borish 
banklarning investitsion faoliyatining samaradorligini oshirishga xizmat qiladi. Albatta, iqtisodiyotni erkinlashti-
rish sharoitida tijorat banklarining qimmatli qog‘ozlar bozorida investitsiyalarni keng ko‘lamda eng foydali tarzda 
joylashtirish yangi mijozlarni jalb qilish sohasidagi raqobat kurashini kuchaytiradi. Sog‘lom raqobat kurashida 
faol qatnashish uchun tijorat banklari o‘z investitsion faoliyatini takomillashtirishi, shu jumladan, qimmatli 
qog‘ozlar bozorida faol investitsiya siyosatini olib borishlari lozim. Investitsiya faoliyati tijorat banklarining inves-
titsion yirik loyihalarda qatnashishi hamda qimmatli qog‘ozlar bozoridagi imkoniyatlaridan foydalanishni ken-
gaytirish, muayyan daromad olish, bank likvidligini ta’minlashda muhim rol o‘ynaydi [2].

2 .  M A V U Z G A  O I D  A D A B I Y O T L A R  S H A R H I
Xorij olimlari Elvira Sojli va Wing Wah Thamlarning tadqiqotlariga ko‘ra, mamlakat investitsiya muhiti qan-

chalik qulay bo‘lsa, investorning tadbirkorlik riski shunchalik past darajada bo‘ladi va bu investorlarning kirib 
kelishini faollashtiradi. Aksincha, investitsiya muhiti noqulay bo‘lsa, risk darajasi yuqori bo‘ladi. Bu esa, inves-
titsiya qabul qiluvchi tomon sarf-xarajatlarining o‘sishiga olib keladi. Investitsiya muhitining holati faqat investor 
uchun emas, balki investitsiya qabul qiluvchi uchun ham muhimdir [3]. Bundan ko‘rinib turibtiki, tijorat banklarini 
investor pozitsiyasida qarasak, har qanday o‘rta va yirik turdagi loyihalarning risklilik darajasi muhim ahamiyat 
kasb etadi, bunda foyda oluvchi tujorat banki, loyihaga kapital jalb etuvchi retsipient loyiha rahbari hisoblanadi, 
investitsion loyihalarni risklilik darjasini minimallashtirish natijasida uni moliyalashtirishga erishishi mumkin 
bo‘ladi.

Yana bir iqtisodchi olim Yurii A.Rolikning fikricha, investitsion jozibadorlik bu potensial investorga mavjud 
mablagʻlarni investitsiya qilish maqsadida ma’lum bir investitsiya obyekti boshqalariga qaraganda qanchalik 
jozibador ekanligini baholashga imkon beradigan xususiyatlar toʻplami hisoblanadi [4].

Xorijiy iqtisodchi olim Volik Olga Andreevnaning ilmiy qarashlarida investitsion loyihalarning jozibadorlig-
ining oshishi zamonaviy raqobat sharoitida kompaniyaning samarali ishlashi, rivojlanishi va oʻsishiga yordam 
beradi. Bunda mamlakat bank-moliya tizimi, qimmatli qog‘ozlar bozori, qolaversa, tijorat banklarining yirik loyi
halarni moliyalashtirishda faol qatnashishi muhim rol o‘ynaydi [5].

Iqtisodchi olim Svitlana Gutkevychning ilmiy tadqiqot ishlarida, iqtisodiy rivojlangan mamlakatlarda inves-
titsiya jarayoni tijorat banklari konyunkturasi ta’siriga, investitsiyalarni moliyalashtirish manbalariga va hajmiga 
bogʻliq hisoblanadi [6].

Taniqli iqtisodchi olim Takhumova Oksananing qarashicha, tijorat banklarining investitsion jozibadorligi 
bevosita mamlakatdagi investitsiya siyosatiga va yaratilgan investitsion muhitiga bogʻliq. Xususan, investitsiya 
muhiti uchta elementdan iborat tizim sifatida koʻrib chiqiladi: investitsiya salohiyati, investitsiya riski va qonun-
chilik shartlari ekanligini tadqiq etgan [7].

Mahalliy olim Samariddin Elmirzayevning fikriga ko‘ra, mamlakatdagi tijorat banklari oʻz dividend siyosatida 
dividend va reinvestitsiya oʻrtasidagi me’yoriy nisbatni aniqlashi, minoritar aksiyadorlar huquqlarini himoya 
qilishi, aksiyalarning bozordagi narxlarining oʻsishiga erishishi kabilar banklarning investitsion jozibadorligini 
oshirishga imkon beradi, bu esa o‘z-o‘zidan mamlakatning investitsion jozibadorligiga ijobiy ta’sir koʻrsatadi, 
deya ta’kidlagan [8].

3 .  T A D Q I Q O T  M E T O D I K A S I
Ushbu maqolada tadqiqot metodologiyasi sifatida grafika usulda guruhlashtirish, iqtisodiy-statistik tahlil 

hamda sintezlash, mantiqiy fikrlash kabi iqtisodiy tadqiqot usullaridan keng foydalanildi.

4 .  T A H L I L  V A  N A T I J A L A R  M U H O K A M A S I
Tijorat banklari tomonidan investitsion faoliyat olib borishdan asosiy maqsad ularning daromadliligi va 

likvidliligini (bankning faoliyati bo‘yicha majburiyatlarini o‘z vaqtida bajara olish qobiliyati) ta’minlashdan iborat. 
Rivojlangan mamlakatlar iqtisodiyotida tijorat banklarining investitsiya siyosati bank faoliyatining asosiy yo‘na
lishlaridan biri hisoblanadi va banklarning likvidliligini ta’minlaydi. Banklarning investitsion faoliyati turli xil qim-
matbaho qog‘ozlar: oddiy va imtiyozli aksiyalar, obligatsiyalar, davlat qarzdorlik majburiyatlari, depozit sertifikat-
lari, veksel va boshqalarga mablag‘larini qo‘yish orqali amalga oshiradilar [9].

Shu o‘rinda aytish joizki, so‘nggi yillarda banklarni e’tibori investitsiya faoliyatining quyidagi nufuzli yo‘na
lishlariga qaratilgan: yirik aksiyadorlik jamiyatlari aksiyalarini boshqarish, investitsiya va xususiylashtirish 

mablag‘larni o‘z ichiga olishi zarur. Bunda, ularni qayta ishlab chiqarish tuzilmasini, texnologik, mulk shaklla-
rini, tarmoqlarini mintaqaviy va hududiy, moliyaviy, iqtisodiy, moliyalashtirish manbalari va jamg‘arma qo‘yil-
malari hududiy tuzilmasini o‘z ichiga olishi zarur. Mana shu holda investitsiyalarning funktsional tuzilmasi to‘liq 
shallangan bo‘ladi. Bu tuzilmaning to‘g‘ri tashkil etilishi banklarning investitsiya portfelining to‘g‘ri tashkil etish 
imkonini beradi [10].

Bank samarali investitsiya faoliyatining asosiy maqsadi, eng samarali va xatarsiz moliyaviy dastaklarni 
tanlab olish orqali investitsiya strategiyasining amalga oshirilishini ta’minlash hisoblanadi. Asosiy maqsaddan 
kelib chiqib, tanlab olingan strategiya hamda uning amaliy investitsiya faoliyatini amalga oshirish xususiyatlarini 
hisobga olib, bank investitsiya portfelini shakllantirishning aniq maqsadlari tizimi quriladi.

1-rasm: Investitsiyalarning funksional tuzilmasining asosiy tasnifi [11]

Bank investitsiya portfeli samarali boshqaruvining ma’nosi, investitsiya qo‘yish sharoitini yaxshilashdan 
iboratdir. Buning uchun qimmatli qog‘ozlar majmuiga alohida olingan qimmatli qog‘oz nuqtai nazaridan erishib 
bo‘lmaydigan va faqatgina ularni kombinatsiyasida mumkin bo‘lgan investitsiya xususiyatlarini singdirish kerak. 

Banklarning investitsiya siyosatini asosiy maqsadlariga quyidagilar kiradi:

1)	 Tijorat bankining uzoq muddatli istiqbolda samarali faoliyatini ta’minlaydigan jamg‘arma o‘sishining 
yuqori sur’atlariga erishish;

2)	 Bank daromadi o‘sishining yuqori sur’atlarini ta’minlash. 

Investitsiya faoliyatini amalga oshirish katta moliyaviy resurslarni, shu jumladan, qarzga olinganlarini 
ham safarbar qilinishini talab qilgani sababli, tijorat banki investitsiya portfelini shakllantirish paytida 
unga doimiy to‘lovga qobillikni ta’minlaydigan yuqori darajali joriy daromadli loyihalarni kiritish lozim. 
Bundan tashqari, joriy daromadlarning bir qismi investitsiya faoliyati optimal tuzilmasini saqlab turish 
maqsadida jamg‘armalashtirilishi mumkin;

3)	 Bank investitsiya risklarini minimallashtirilishini ta’minlash. Daromad o‘sishining yuqori sur’atlarini 
ta’minlaydigan alohida olingan investitsiya dastaklari, yuqori darajali risklarga ega bo‘lishi mumkin;

4)	 tijorat banklarining investitsiya faoliyati likvidligini yetarli darajasini ta’minlash. Investitsiya portfelini 
samarali boshqarilishiga erishish, jamg‘armani nisbatan foydali investitsiya dastaklariga tez fursatda 
qayta investitsiyalash imkoniyatlarini ta’minlash uchun investitsiya portfelining ma’lum qismi yuqori 
likvidli xarakterga ega bo‘lishi lozim. Investitsiya portfelining likvidlik darajasi davlatning investitsion 
iqlimi, investitsiya bozori kon’yunkturasining jo‘shqinligi hamda banklar investitsiya faoliyatining o‘ziga 
xos xususiyati bilan belgilanadi.

Qimmatli qog‘ozlarni milliy bozori oborotlari o‘sgani sari banklar uning eng faol institutsional qatnashchi-
lariga aylanib, emissiya faoliyati hajmlarini, amalga oshiriladigan operatsiyalar nomenklaturasini hamda ko‘rsa-
tiladigan operatsiyalar assortimentini kengaytirib boradilar.

2-rasm: Bank investitsiya strategiyasining maqsadlari [12]

Bank samarali investitsiya faoliyatining asosiy maqsadi, eng samarali va xatarsiz moliyaviy dastaklarni 
tanlab olish orqali investitsiya strategiyasining amalga oshirilishini ta’minlash hisoblanadi. Asosiy maqsaddan 
kelib chiqib, tanlab olingan strategiya hamda uning amaliy investitsiya faoliyatini amalga oshirish xususiyatlarini 
hisobga olib, bank investitsiya portfelini shakllantirishning aniq maqsadlari tizimi quriladi.

Investitsion faoliyat va uning manbalari iqtisodiyot rivojining jadal suratlarini belgilab berish bilan birga u 
har qanday tizimda ko‘p jihatdan mintaqa va mamlakat iqtisodiyotining barqaror o‘sib borishini va taraqqiy etish 
darajasini ham ifoda etishi lozim.

Jahon amaliyotida davlatning investitsion jarayonlarga aralashuvining qo‘yidagi shakillari keng qo‘llaniladi:

■	 Budjet hisobidan subsidiyalar berish;

■	 Xorijiy kreditlarning bir qismini ajratish;

■	 Imtiyozli kreditlash;

■	 Asosiy fondlarni tezlashtirilgan amortizatsiya siyosati;

■	 Reinvestitsion foydaga, chetdan olib kelishdan uskuna, materiallar, xom ashyoga va chetga eksport 
qilinadigan tayyor mahsulotga imtiyozli soliqlar belgilash.

Bugungi kunda, O‘zbekiston amaliyotida 35 ta bankdan 16 tasining aksiyalarini Toshkent fond birjasida 
xarid qilish mumkin bo‘lib, ular yuridik va jismoniy shaxslar tomonidan sotib olinayapti. Birja orqali esa faqat 
ikkita bank – Asia Alliance Bank va Kapitalbankning obligatsiyalarini sotib olish imkoniyati mavjud bo‘lib, tijorat 
banklari uchun qimmatli qog‘ozlar bozori imkoniyatlarini bir qancha ko‘rsatkichlar misolida ko‘rishimiz mumkin 
(1-jadval).

1-jadval: Tijorat banklari jamlanma balansi [13]

Ko‘rsatkichlar nomi
01.12.2022 01.12.2023

O‘zgarishi, 
foizdamlrd. 

so‘m
ulushi, 
foizda

mlrd. 
so‘m

ulushi, 
foizda

Aktivlar
Kassadagi naqd pul va boshqa to‘lov hujjatlari 18 048 3,2% 18 176 2,9% 1%
Markaziy bankdagi mablag‘lar 32 247 5,8% 23 231 3,7% -28%
Boshqa banklardagi mablag‘lar-rezident 16 109 2,9% 24 487 3,9% 52%
Boshqa banklardagi mablag‘lar-norezident 54 754 9,9% 32 914 5,2% -40%
Investitsiyalar va boshqa qimmatli qog‘ozlar 30 053 5,4% 31 789 5,0% 6%
Mijozlarning moliyaviy instrumentlar bo‘yicha majburiyatlari 549 0,1% 2 357 0,4% 329%
Kredit qo‘yilmalari, (sof) 369 690 66,6% 449 445 71,2% 22%
Asosiy vositalar, (sof) 13 433 2,4% 18 575 2,9% 38%
Aktivlar bo‘yicha hisoblangan foizlar 12 376 2,2% 19 276 3,1% 56%
Bankning boshqa xususiy mulklari 3 120 0,6% 4 203 0,7% 35%
Boshqa aktivlar 4 959 0,9% 6 994 1,1% 41%
Jami aktivlar 555 339 100% 631 446 100% 14%

SMamlakatimiz tijorat banklari tomonidan jamlanma balansi aktivlarida investitsiyalar va boshqa qimmatli 

qog‘ozlarni sotib olishda 2022-yil dekabr oyi holatiga nisbatan 2023-yil dekabr oyida 31 mlrd 789 mln. so‘m 
bilan 6 foiz o‘sishga erishganini ko‘rishimiz mumkin.

Aksariyat hollarda banklar bozordagi operatsiyalar soni va aylanmasi bo‘yicha yetakchi hisoblanadi. 
Masalan, 30 kun davomida amalga oshirilgan bitimlar soni bo‘yicha O‘zsanoatqurilishbank va Ipotekabank 
OTP guruhi yetakchilik qilmoqda. Birinchi bank tomonidan 24.085 ta, ikkinchi bankda 8.442 ta bitim amalga 
oshirilgan. Bitimlar Top 10 taligida Hamkorbank, Ipak yo‘li bank va Aloqabanklar yetakchilik qilib kelmoqda. 
Shu bilan birga, yiliga 88.414 ta tranzaksiya amalga oshirgan O‘zsanoatqurilishbank 365 kunlik bitimlar soni 
bo‘yicha ham yetakchilik qilmoqda.

Aksiyalar likvidligi bo‘yicha ham bank sektori yetakchilik qilmoqda, 2023-yil noyabr oyida eng likvidli aksi-
yalar Ipak Yo‘li bank aksiyalari bo‘lgan (bitimlar soni bo‘yicha eng yaxshi 10 ta aksiya eng likvidli qimmatli 
qog‘ozlar sifatida qabul qilindi) [14].

Shunday qilib, bank tizimining barqarorligini, shuningdek, ularning qimmatli qog‘ozlar bozoridagi faol 
ishtirokini hisobga olgan holda, aksiyalarni sotib olayotganda tijorat banklarining aksiyalariga e’tibor qaratish 
maqsadga muvofiqdir, bu esa o‘z navbatida tijorat banklarining investitsion faolligini yanada oshirishga xizmat 
qiladi.

5 .  X U L O S A  V A  T A K L I F L A R
Yuqoridagi ko‘rsatgichlarga asosan xulosa qilish mumkinki, tijorat banklarning sanoat korxonalarning moli-

yaviy jihatdan qo‘llab – quvvatlash jarayonida faol ishtirok etayotganligi, iqtisodiy nochor korxonalar banklar 
balansiga olgan holda ular faoliyatini tiklayotganligi nafaqat investitsion faollikning oshishiga, balki yuqori sifatli 
va raqobatdosh mahsulotlar ishlab chiqarish hamda yangi ish o‘rinlari yaratilishi muhim o‘rin tutmoqda.

Demak, yuqorida keltirilgan ma’lumotlardan kelib chiqib, banklarning investitsion faoliyatining samarador-
ligini oshirish uchun quyidagi takliflarni keltirish mumkin:

1.	 Tijorat banklarining investitsiya faoliyati kengaytirilishini yanada rag‘batlantirish, iqtisodiyot tarmoqlarini 
modernizatsiya qilish, texnik va texnologik qayta jihozlashga yo‘naltirilgan uzoq muddatli investitsiya 
loyihalarini moliyalash hajmlarini oshirish uchun ularning resurs bazasini mustahkamlash.

2.	 Tijorat banklarida investitsion portfelni diversifikatsiyasini yanada takomillashtirish lozim.

3.	 Banklarimiz uzoq muddatli resurlarini ko‘paytirish vositasida uzoq muddatli samarador loyihalarga 
investitsiyalarni yo‘naltirish lozim. Uzoq muddatli resurslarni ko‘paytirish uchun avvalambor, banklarni 
kapitallashuv darajasini oshirish, keyin banklar tomonidan uzoq muddatli deposit sertifikatlarini chiqa-
rish, aholi va yuridik shaxslarning muddatsiz depozitlari o‘rniga uzoq muddatli depozitlarini ko‘proq jalb 
qilish lozim. Bunga har xil imtiyozlarni joriy qilish, jozibador omonat turlarini tashkil qilish orqali erishish 
mumkin.

4.	 Xorijiy banklarda investitsion risklarni boshqarishda keng qo‘llaniladigan usullardan foydalanishni 
mahalliy banklar amaliyotida joriy etish maqsadga muvofiq.

Yuqoridagi ilmiy taklif va amaliy tavsiyalarni amaliyotga qo‘llash orqali tijorat banklarining investitsion faol-
ligini yanada oshishiga, qolaversa, mamlakat investitsion jozibadorligiga parallel ta’sir ko‘rsatishiga ishonamiz.

